
SO‘Z BOSHI 

Til shaxs va jamiyat munosabatlari, insoniyat, tarix, madaniyat, uning 

taraqqiyoti va istiqbolini belgilaydigan ijtimoiy hodisadir. Til ijtimoiy va individual 

ongning in’ikosi sifatida o‘z maqomiga ega. Millat, madaniyat, fan va ta’limning 

rivojlanishiga qaratilgan davlat siyosati va ijtimoiy islohotlarida til masalasi asosiy 

o‘rinni egallaydi. Mamlakatimizda ilm-fan, ta’limni yuksak darajada 

rivojlantirishga qaratilgan hukumat qarorlari va boshqa me’yoriy-huquqiy 

hujjatlarda belgilangan vazifalarni amalga oshirishda bu o‘z tasdiqini topgan. 

Xususan, “xalqaro tajribalardan kelib chiqib, oliy ta’limning ilg‘or standartlarini 

joriy etish, jumladan, o‘quv dasturlarida nazariy bilim olishga yo‘naltirilgan 

ta’limdan amaliy ko‘nikmalarni shakllantirishga yo‘naltirilgan ta’lim tizimiga 

bosqichma-bosqich o‘tish; oliy ta’lim mazmunini sifat jihatidan yangi bosqichga 

ko‘tarish, ijtimoiy soha va iqtisodiyot tarmoqlarining barqaror rivojlanishiga 

munosib hissa qo‘shadigan, mehnat bozorida o‘z o‘rnini topa oladigan yuqori 

malakali kadrlar tayyorlash tizimini yo‘lga qo‘yish”1 dolzarb vazifalardir.  Chindan 

ham, oliy ta’lim tizimida sifat bosqichiga o‘tilganligi ijodiy va kreativ tafakkur 

sohiblari hamda yuqori salohiyatli mutaxassislarni tayyorlashga jiddiy e’tibor 

qaratishni talab etmoqda.  

O‘quv qo‘llanma oliy ta’limda o‘rganiladigan fanlar bo‘yicha o‘quv 

adabiyotlarining yangi avlodlarini yaratish talabiga muvofiq yuzaga kelgan.  Ushbu 

qo‘llanma 70230101 – Lingvistika (o‘zbek tili) mutaxassisligi uchun mo‘ljallangan 

“Nazariy tilshunoslik” fanining o‘quv dasturi asosida yozilgan. Talabalar mazkur 

fаn doirasida tilshunоslikning nazariy masalalari, jumladan,  til va nutq qаrаmа-

qаrshiligi; lisоn – nutq – mе’yor munоsаbаti; til va nutq birliklаri; lisoniy sistеmа vа 

strukturа; tilning аsоsiy vа оrаliq sаthlаri; lisoniy munоsаbаtlar va ularning turlari; 

til, tаfаkkur, shaxs, jаmiyatning o‘zaro aloqadorligi; til tаrаqqiyotining ichki vа 

tаshqi qоnunlаri; lingvistik mеtоdlar vа mеtоdоlоgiyaga oid asosiy tushunchа, 

                                                 
1  https://lex.uz/ru/docs/-4545884 O‘zbekiston Respublikasi Prezidentining 2019-yil 8-oktabrdagi 

“O‘zbekiston Respublikasi oliy ta’lim tizimini 2030-yilgacha rivojlantirish konsepsiyasini tasdiqlash 

to‘g‘risida”gi PF-5847-sonli Farmoni 
 

https://lex.uz/ru/docs/-4545884

termin va masalalar hаqidа ma’lumotga egа bo‘lishlаri lozim. Mazkur fanning 

nazariy asoslarini amaliy o‘rganish maqsadida o‘quv qo‘llanmada fan mavzulariga 

doir nostandart testlar, ko‘p topshiriqli mashqlar va keyslar o‘rin olgan.  O‘quv 

qo‘llanma magistrant talabalarning nazariy tilshunoslik bo‘yicha amaliy bilim va 

malakalarini oshirishga yordam beradi. O‘quv qo‘llanmaning mukamallashuvi 

yuzasidan bildirilgan fikr-mulohazalar mamnuniyat bilan qabul qilinadi. 

